
AKTA 

ELANKIDETZA-LANKIDETZARAKO ETA ELKARTASUNERKO EUSKAL AGENTZIA 

KONTSEILU ERREKTOREA 

Ander Caballerok eta Javier Cortések hasiera eman diote saioari, 2026ko maiatzaren 
14ko 9:30ean, eta bertaratutakoei eskerrak eman dizkiete. 

Bertaratuak: 
 

Presidentea: 
- Ander Caballero, Kanpo Harremanetarako eta Euskadi Globaleko idazkari nagusia 
(online). 

 
Batzordekideak: 
- Asier Aranbarri, Lehendakaritzako Gizarte Berrikuntza eta 2030 Agendako zuzendaria 
(online) 
- Mikel Hidalgo, Lehendakaritzako Gizarte Berrikuntza eta Agenda 2030 
Zuzendaritzako aholkularia (aurrez aurrekoa) 
- Olatz Bolinaga, Osasun Saileko Araubide Juridiko Ekonomiko eta Zerbitzuen 
zuzendaria, Aritz Uriarteren ordez (online) 
- Ivan Bolinaga, Ogasun eta Finantza Saileko Programa eta Azterlanen aholkularia, 
José Enrique Corchónen ordez (online) 
- Joseba Terreros, Landa Garapeneko eta Europar Politiketako zuzendaria, Raúl 
Perezen ordez (online) 
- Maitane Ipiñazar, Eusko Legebiltzarreko ordezkaria (online) 
- Nerea Uriarte, Lankidetza eta Elkartasunerako Euskal Kontseiluaren ordezkaria 
(aurrez aurre) 
- Mary Tere Guzmán, Euskadiko GKEen Koordinakundeko ordezkaria (online) 
- Elsa Fuente, Lankidetza eta Elkartasunerako Euskal Kontseiluaren ordezkaria 
(online) 

Idazkaria: 
- Javier Cortés, eLankidetzako zuzendaria eta Kontseilu Errektoreko idazkaria (aurrez 
aurre). 

 
Era berean, aztertu beharreko gaiei laguntzeko, honako hauek bertaratzen dira: 
- José Antonio González, eLankidetzako administrazio eta zerbitzuen arloko 
arduraduna 
- Juan Mogena, eLankidetza arlo juridikoaren arduraduna. 
- Irantzu Ortega, eLankidetzako koordinazio estrategikoaren arloko arduraduna. 
- Iker del Río Lahidalga, eLankidetza koordinazio teknikoko zerbitzuaren arduraduna. 
- Amelia Rubio, eLankidetzako zuzendaritzako idazkaria. 
- Cristina Ocio, kontu-hartzailea. 

 
 

Gai-zerrenda 
 

Ander Caballerok gai-zerrendaren aurkezpena egin du. 

1.- 2026ko otsailaren 3an egindako aurreko Errektore Kontseiluaren akta irakurri 
eta onartzea 
 

Aho batez onartu da. 

2.- 2025eko urteko kontuak onartzea 
 

Cristina Ocio kontu-hartzaileak eLankidetzaren 2025eko urteko kontuen 
berrikuspenaren eta aurrekontua betetzeari buruzko memoriaren laburpena egin du. 
Dokumentu horiek Kontseilu Errektoreko kideek sinatu behar dituzte. 

 
Kontuei dagokienez, adierazi du ez dagoela berritasun handirik aurreko urteekin 
alderatuta, eta behin eta berriz errepikatzen diren gaiak aipatzen direla, baina adierazi 
du aldizkatutako zenbatekoak gero eta txikiagoak direla. 

Aurrekontua betetzeari buruzko memoriari dagokionez, aurreko urteetako ildoari 
jarraitzen diola adierazi du, baina berritasun gisa, aurten kontratazio-prozesuen 
berrikuspena ere egin da, Kontrol Ekonomikoko Bulegoak adierazitakoaren arabera. 
Horri dagokionez, azaldu du agertutako gertakariak eta zehaztu du ez direla 
garrantzitsuak, eta ulergarriak direla eLankidetzan egondako langile-aldaketagatik. 
Honako hauek dira: 

 
- Desadostasun txikiak eLankidetza eta Opendata Web arteko kontratuen artean. 
- Kontratu-zerrenda urtearen hasieran argitaratu behar da, eta ez amaieran. 
- Kontratu txiki gisa izapidetutako kontratu bat izatea, 15.000 eurokoa, zenbateko hori 
baino txikiagoa izan behar duenean. 
- 100.000 euroko kontratu bat izatea, emakidaren eta sinaduraren arteko epea bete ez 
duena. 

 
Halaber, honako gomendio hauek egin ditu: 

 
- Periodifikatutako zenbatekoen murrizketa. 
- Kontseilu Errektoreak kontuak onartzeko egin beharreko bilkura lehenago egitea, 
auditoretza-txostena aurkezteko epea apirilaren 30a delako. 

Aurrekontua betetzeari buruzko memoriari dagokionez, Nerea Uriartek hiru eskakizun 
egin ditu: 1) lurraldeetara aurreikusitako 7 eta egindako 13en arteko aldeari buruz, 
norenak izan diren eta nora egin diren azaltzea; 2) koherentzia eta osagarritasuna 
bultzatzearen atalari dagokionez, ezagutzaren mugikortasun-esperientzietan parte 
hartzea zehaztu eta azaltzea Eusko Jaurlaritzako ze entitateekin lan egitea 
aurreikusten den; 3) azaltzea ea 2026rako aurreikusten den 2025ean egin ez den 
Legebiltzarrean agerraldia. 

 
Mary Tere Guzmánek, era berean, honako eskakizunak egin ditu: 1) 2026ko ekitaldian 
eragina duten 2025eko memoriako elementuei buruzko ikuspegi politikoa zehaztea, 
hala nola ekintza humanitarioko deialdien zuzkidura; 2) aurreko ekitaldian garatu ez 
zen plangintza-prozesua zein puntutan dagoen azaltzea; 3) egitea lortu ez ziren 
genero-arloko bi sistematizazioak zein puntutan dauden azaltzea; 4) aurreikusitako eta 
deitu gabeko partaidetza-guneen egoera zein den zehaztea. 

 
Egindako galderei dagokienez, Javier Cortések honako hau adierazi du: 

- Lurraldeetara egindako bidaiak nazioarteko agendako ekitaldietan parte hartzera 
bideratuta egon dira, hasiera batean aurreikusita ez zeudenak. Ekitaldi horiek izan dira, 
besteak beste, Goi Mailako Foro Politikoa, Garapenaren Eraginkortasunerako Aliantza 
Globala eta Eskualdeetako Lantaldea. Lankidetza-politikaren nazioarteko esparrua 
indartzeko duten garrantzia azpimarratu du. 

- Ezagutzaren mugikortasunari eta beste sail batzuekiko lanari buruz, EiTBrekiko 
hitzarmena berritzea eta aurten sailen arteko koordinazioa sakon lantzeko 
aurreikuspena aipatu ditu. 

- Plangintzari dagokionez, zehaztu du eLankidetzaren plangintza EAEko sektore 
publikoak lankidetzaren arloan egingo duen plangintzatik eratorriko dela, eta prozesu 
horrek nolabaiteko atzerapena izan duela. Hala ere, laster partaidetza-prozesuari 
ekiteko dokumentu bat izatea aurreikusi du. 

- Legebiltzarreko agerraldiari dagokionez, plangintza egin ondoren egingo da. 
 

Aurrekoari dagokionez, Nerea Uriartek galdetu du ea Lankidetza eta Elkartasunerako 
Euskal Kontseilu bat egongo den hilabeteko epean, eta Javier Cortesek baietz 
erantzun dio. 

 
Iker Del Riok gaineratu du eLankidetzak finantzatutako emakumeen ahalduntze-
prozesu batzuen kanpo-ebaluazioko prozesua abian dela gaur egun. 

 
Elsa Fuentek proposatu du urtean zehar Ekintza Humanitarioko ekimenetarako funtsak 
handitzeko aukera kontuan hartzea, 2025ean egin zen bezala, nazioarteko egoerak 
berdin jarraitzen baitu. 

 
3.- 2026ko zuzeneko dirulaguntzen proposamenak onartzea 

 
Javier Cortések onartzea proposatzen diren zuzeneko dirulaguntzak azaldu ditu. 
Honako hauek dira: 

- Sudaneko krisi humanitarioari erantzuteko OCHA -Nazio Batuen Gai Humanitarioen 
Koordinaziorako Bulegoak egindako deialdiari erantzutea (100.000 €). 
- Palestinan giza eskubideak sustatzea (150.000 €) 
- Habanako Garapen Estrategia Probintziala bultzatzea NBGPren bidez (250.000 €). 

Aho batez onartu dira. 

4.- 2026ko dirulaguntza izenduna ADDAMEER-i – Prisioner Suppor & Humna 
Rights Association-i gauzatzeko ezintasuna 

Javier Cortések azaldu du ezinezkoa dela ADDAMEER erakunde palestinarrari 
dagokion 2026ko dirulaguntza izenduna ematea, bere banku-kontuen nazioarteko 
blokeagatik, eta horrek eragotzi duela inolako transferentziarik egitea. Funts horiek 
beste dirulaguntza batzuk aurrera eramateko erabiliko dira. 

 
5.- 2026ko soldata-igoera onartzea 

 
Javier Cortések 2026. urteari dagokion soldata-igoera onartzea proposatu du 
eLankidetzako plantillarako, Eusko Jaurlaritzako gainerako langileentzat onartutakoari 
jarrraikiz. 

Aho batez onartu da. 
 

6.- eLankidetzako Lanpostuen Zerrendaren (LPZ) aldaketa onartzea 
 

Javier Cortések azaldu du eLankidetzako zerbitzu juridikoan 2022tik profil juridikoa eta 
lankidetzakoa uztartzen dituen pertsona bat lanean diharduela, LPZn islarik ez duena. 

Herri Kontuen Euskal Epaitegiak 2025eko txostenean hura erregularizatzeko egindako 
oharpena ikusita, eLankidetzako LPZn sartzeko prozedura irekitzea proposatzen da. 

 
Aho batez onartu da. 

7.- Galde-eskeak 

Ez dira egin. 

Eztabaidatzeko beste gairik gabe, Ander Caballerok amaitutzat eman du saioa, eta 
bertaratu izana eskertu du, goizeko 10:30ean. 

 

 
Sin.: Ander Caballero Sin.: Javier Cortés 
Lehendakaria Idazkaria 


